
Nato a Neoneli il 30 Settembre del 1913. È scomparso nel 2002. Per oltre 35
anni è stato uno dei più noti poeti estemporanei sui palchi delle feste di piazza,
in disputa con improvvisatori del calibro di Tucone, Sassu, Piras, i fratelli
Piredda, Sozu, Seu e Masala. Di questo poeta, sono state pubblicate
recentemente dalla Domus de Janas editore le Modas, esempio di tecnica
versificatoria di grande interesse anche per i critici. Per ovvia collocazione
generazionale fu anche lui tra quelli più danneggiati dalla sospensione delle
gare voluta dalle autorità fasciste e da quelle ecclesiastiche. Il suo esordio
ufficiale fu rimandato al dopoguerra a San Vero Milis, il 23 e 24 aprile per la
festa di San Giorgio con Peppe Sozu, Giuanninu Fadda e Pitzente Presti. Era un
uomo amante della cultura e, in particolare, della storia. Cercava di essere
sempre ben informato e pronto su ogni tema assegnato. Era richiesto in ogni
paese, ma conservava un particolare ricordo, per l’amore della poesia, per
Dorgali, Ittireddu, Selargius, Laconi e Guspini. Totoni Crobu, in quanto



neonelese, parlava una varietà di sardo che conteneva sia elementi
settentrionali che meridionali, conosciuta ai giorni nostri come "Limba de
Mesania". Forse proprio per questo trovava sempre un modo per farsi capire e
comprendere bene a qualsiasi latitudine dell’isola si trovasse. Una esperienza
vissuta in comune con il poeta di Fordongianus Giuanninu Fadda.



A Maria
(Tres torradu)

Solu e tristu che moro
Passo note cun die
Lamentosu afliggidu,
Cando mi so partidu
Apo lassadu a tie
Mente, anima e coro.

Continu mi adoloro
Ca non pot'esser vicinu
Mi adoloro continu
E moltiplico s'istima.

Cando mi so partidu
Apo lassadu a tie
Mente, coro e anìma.

Copiosa lagrìma
Mi falat amorosa
Lagrìma copiosa
Verso tristu e dolente.

Cando mi so partidu
Apo iassadu a tie
Anima, coro e mente.

Cust'afetu potente
Conserva puru e netu
Custu potente afetu
Coltiva note e die.

Cando mi so partidu
Mente anima e coro
Apo lassadu a tie.

Premurosa m'iscrie
In lìtera amorosa
M'iscrie premurosa
Ca vivo angustiadu.

Cando mi so partidu,
Mente, anima e coro
A tie apo lassadu.



Pensende desoladu
E lontanu vivende
Desoladu pensende
Pius penas aciapo.

Cando mi so partidu
Mente anima e coro
Lassadu a tie apo.

Ma calchi die iscapo
Bolo vicinu a tie
Iscapo calchi die
Bolo a-i cussu nidu.

Mente, anima e coro
Apo lassadu a tie
Cando mi so partidu.

Sende in sonnu drommidu
So a tie pensende
Drommidu in sonnu sende
Dulches basos ti do.

Mente, anim'e coro
Apo lassadu a tie
Cando partidu so.

Restada in me est però
Sa sagra istima jurada
Però in me est restada
S'istima chi racumando.

Mente, anima e coro
Apo lassadu a tie
Partidu so da cando.

Ti racumando, Maria,
Non vivas in anneu:
Pensa a s'amore meu
Ch'eo penso a tie ebbia.

Gonnesa, su 10 de Martu de su 1938



De chie at a esser sa manu?
(Deghina glossa pro s'incendiu de sos montes de Neoneli)

De chie at esser sa manu
Ch'at sos montes postu in lutu
E sa foresta at distrutu
Coment'e unu vulcanu?

At esser su pastoreddu
Ignorante e consizadu
Chi forsis l'ana pagadu
Déndeli calch'anzoneddu
Pro 'estire de nieddu
Su monte pius galanu
Birde che in beranu
E como est fora de usu.
E mi domando confusu:
De chie at esser sa manu?

O puru sun terroristas
Bénnidos dae lontanu
Pro fagher un'uraganu
Lassende sas terras tristas
E privende de provistas
Sa campagna chi an allutu
Brujende linna cun frutu
Cantu b'aiat inie.
E chie at esser e chie
Chi su monte at postu in lutu?

Sos élighes e lidones
Suerzos e aladerros
Provistas in sos ijerros
A sos pòberos masones.
Como finas sos puzones
Fuen in-d-unu minutu.
Dae cuss'inferru allutu
Sì ch'andat dogn'animale.
Ma chie est su criminale
Chi sa foresta at distrutu?

Sos Sardos in su passadu
Ponìana calchi fogu
Ma non che oe su logu
Fit in totue brujadu.
Como a desertu est torradu



E a pedrosu pianu
Ca b'est passadu inumanu
Moltiplichende sos dramas
Su chi b'alluet fiamas
Coment'e in su vulcanu.

Casteddu, su 26 de Trìulas de su 1983



Pro ammentu a s'amigu Alfredo Stara
Sìndigu nou de Neoneli

Alfredo, duros gàrrigos pesantes
Ti ch'at postu sa 'idda subra 'e palas:
Sun aspras de s'ufìtziu sas iscalas,
As còmpitos urgentes, importantes.
In sos amministrados abitantes
B'at finas velenosas limbas malas.
Ma tue ista atentu a ambas alas
Pro chi sunu vicinos e distantes.
Giudica e pesa cun serenidade
Ogni bonu consizu betzu e nou
E trata a totus cun umilidade.
Rende a dognunu su diritu sou
E tene pro bandera s'onestade
S'esémpiu ch'at lassadu jaju tou.
Mantene una misura impartziale
E gradi unu saludu augurale.

Casteddu, martu de su 1991


